
INSTRUKSIES: 
 
1. Die vraestel bestaan uit TWEE AFDELINGS: 
 

AFDELING A – Een vraag (Vraag 1) 
AFDELING B – Sewe vrae (Vraag 2 tot 8) 

 
2. Beantwoord al die vrae. 
 
3. Nommer al die antwoorde in jou antwoordboek presies soos die vrae 

in die vraestel genommer is. 
 
4. Skryf netjies en leesbaar. 

 
5. 'n Periodieke Tabel word op bladsy 9 van hierdie vraestel verskaf. 

 
 

AFDELING A 
 

VRAAG 1 
 

1.1 Verskeie opsies word as moontlike antwoorde vir die volgende vrae gegee. Kies die 
korrekte antwoord en skryf slegs die letter (A – D) langs die vraagnommer (1.1.1 – 
1.1.5) in die ANTWOORDEBOEK neer, bv. 1.1.6 D. 

 
1.1.1 Die volgende deeltjies word in die kern van 'n atoom aangetref: 
 

A Neutrone en elektrone. 
B Neutrone, elemente en elektrone. 
C Protone en neutrone 
D Protone, elektrone en neutrone.      (1) 
 

1.1.2 Watter een van die volgende is NIE 'n voorbeeld van 'n verbinding nie? 
 

A H2O 
B O2 
C CuCl2 
D CO2          (1) 

 
1.1.3 Smelt is die verandering intoestand van 'n … 
 

A vloeistof tot 'n vaste stof. 
B vloeistof na 'n gas. 
C vastestof tot 'n gas. 
D vastestof tot 'n vloeistof.       (1) 

1.1.4 Wat gebeur met die digtheid van 'n stof wanneer die volume daarvan toeneem 
terwyl massa daarvan konstant bly? 
 
A Digtheid neem toe. 
B Digtheid neem af. 
C Digtheid bly dieselfde. 
D Digtheid word nul.        (1) 

 
1.1.5 Die reaktante in 'n chemiese reaksie is … 
  

A die nuwe stowwe wat gevorm word. 
B al die stowwe wat in die vaste fase voorkom. 
C al die stowwe wat betrokke is. 
D al die stowwe wat met mekaar reageer.     (1) 

[5] 

1.2 Kies die item uit KOLOM B wat by die beskrywing in KOLOM A pas. Skryf slegs die 
letter (A – G) langs die vraagnommer (1.2.1 – 1.2.5) in die ANTWOORDEBOEK 
neer. 

 
KOLOM A KOLOM B 

1.2.1 
Faseverandering van 'n vloeistof na 'n vastestof 
toestand. 

A 
Eienskap van 
'n gas 

1.2.2 
Die hoeveelheid spasie/ruimte wat 'n stof in 
beslag neem. 

B Druk 

1.2.3 
Deeltjies beweeg van ‘n hoë na ‘n lae 
konsentrasie. 

C Volume 

1.2.4 Deeltjies gly verby mekaar. D Vries 

1.2.5 
Word veroorsaak deur die botsings van 
gasdeeltjies met mekaar en met die kante van die 
houer. 

E 
Eienskap van 
'n vloeistof 

 
 

F Kondensasie 

 
 

G Diffusie 

 
[5] 

     
TOTAAL AFDELING A: 10 

 
 
 
 
 
  



Natuurwetenskappe Graad 8  VS/Junie 2024  

4 
 

AFDELING B 

VRAAG 2 

Die diagram hieronder verteenwoordig die struktuur van 'n atoom wat NEUTRAAL is. 

 

 

 

 

 

 

 

 

 

 

 

 

 

2.1 Noem die drie subatomiese deeltjies wat met byskrifte A, B en C in die  
diagram hierbo aangetoon word.       (3) 

2.2 Watter EEN van die deeltjies wat jy in 2.1 genoem het, is negatief gelaai? (1) 

2.3 Verduidelik waarom bogenoemde atoom as neutraal beskou word.  (1) 
             [5] 

VRAAG 3 

3.1 Gebruik die periodieke tabel van elemente wat aan die einde van hierdie vraestel 
 verskaf word om die volgende vrae: te antwoord 
 
 3.1.1 Element Ca is 'n metaal en word op die periodieke tabel aangeterf. 

Wat is die chemiese NAAM van hierdie element?   (1) 
 
 3.1.2 Skryf die chemiese SIMBOOL vir die element magnesium neer. (1) 
 
 3.1.3 Gee 'n definisie van 'n element.      (1) 
  

1

A 

B 

C 

3.2 Die volgende diagramme stel elemente, verbindings en mengsels voor. 

 

 

 

 

 

 

 

 

 
Beskou die bostaande diagramme en identifiseer elk van die volgende 
(Skryf SLEGS A, B, C, D, E of F neer). 

 
3.2.1 'n Element.         (1) 
3.2.2 'n Verbinding.        (1) 
3.2.3 'n Mengsel.         (1) 
3.2.4 'n Diatomiese element.       (1) 
3.2.5 Watter diagram verteenwoordig waarskynlik water (H2O)?  (1) 

            [8] 
 
VRAAG 4 

Die onderstaande diagramme illustreer die rangskikking van deeltjies in verskillende 
toestande van materie. 

 

 

 

 

4.1 Watter van die diagramme stel 'n vloeistof voor? Skryf slegs A, B of C. (1) 

4.2 Gee een verskil tussen 'n gas en 'n vastestof.     (1) 

4.3 Beskryf wat sal gebeur as 'n vastestof verhit word?    (1) 

4.4 Wat noem ons die proses wanneer 'n vloeistof na 'n gas verander?  (1) 

4.5 Verduidelik hoekom 'n gas, anders as 'n vloeistof, altyd 'n houer sal vul? (2) 

4.6 Beskryf EEN manier waarop 'n persoon 'n gas in 'n vloeistof kan verander. (1) 
          [7] 
 
  

A B C 

D E F 

 

A 

 

B 

 

C 

VRAAG 5 

Leerders het twee glasbottels halfvol met water gevul. Bottel A het warm water bevat, 
terwyl bottel B koue water bevat het. Beide bottels is bedek met ‘n laag plastiek en 
ysblokkies is bo-op die laag plastiek geplaas, soos in die diagramme hieronder aangetoon. 

 

 

 

 

 

 

 

 

 

5.1 Wat dui die water wat drup(waterdruppels) in Bottel A aan?   (1) 

5.2 Waarom vorm daar nie waterdruppels op die laag plastiek van die koue  
water(bottel B) nie?         (1) 

5.3 Dui aan watter van die volgende uitdrukkings kan beskou word as die 
ONAFHANKLIKE VERANDERLIKE, AFHANKLIKE VERANDERLIKE OF 
GEKONTROLEERDE VERANDERLIKE stellings. 

 Skryf SLEGS die vraag nommer en jou keuse van veranderlike neer. 
 (Bv. 5.3.4 Gekontroleerde veranderlike) 
 
5.3.1  Hoeveelheid water in elke bottel.       (1) 

5.3.2  Temperatuur van die water in elke bottel.     (1) 

5.3.3  Aantal waterdruppels wat op die laag plastiek vorm.    (1) 
             [5] 
 
  

 

Rekkie 

Water 
druppels 
drup na 
onder 

Ysblokkie
s 

Warm water 

Laag 
Plastiek 

Bottel A 
 

Rekkie Ysblokkie

Koue water 

Laag 
Plastiek 

Bottel B 

VRAAG 6 

'n Reghoekige glasblok met 'n massa van 180 g en afmetings (lengte, breedte en hoogte)  
soos aangetoon in Figuur 1, is in 'n beker geplaas wat 175 ml water bevat het. 
Die glasblok het tot onder in die beker gesink, wat die watervlak tot 235 ml laat styg het 
(soos gesien kan word in Figuur 2) 

 

 

 

  

 

 

 

6.1 Het die glasblok 'n HOËR DIGTHEID of 'n LAER DIGTHEID 
wanneer dit vergelyk word met die DIGTHEID van die water?   (1) 

6.2 Gee 'n rede vir jou antwoord in 6.1.       (1) 

6.3. Bepaal die volume van die glasblok.      (1) 

6.4 Bereken die digtheid van die glasblok.      (3) 
            [6] 
 
VRAAG 7 

Bestudeer die metaalbal-en-ring-eksperiment hieronder. Wanneer die metaalbal koud is, 
kan dit deur die metaalring gaan. Wanneer dieselfde metaalbal egter verhit word, kan dit 
nie deur die metaalring beweeg nie. 

 

 

 

 

 

 

 

 

 

 

 

 

4 cm 

5 cm 

3 cm 

Figuur 1 

 

180g 

235ml 
/

180g 

 
175ml 

/

Figuur 2 

Ring 

Koue 
metaalbal 

Voor verhitting 
By kamertemperatuur 

Na verhitting 

Ring 

Verhitte 
metaalbal 

Vir elke stelling hieronder, kies die korrekte woord of sin tussen hakies om die stelling 
waar te maak. 
Skryf SLEGS die nommer en die korrekte woord OF sin neer. 
 
7.1 Die metaalbal kan deur die ring gaan voordat dit verhit word, want dit is 

(kleiner as / groter as / dieselfde grootte as) die ring se binnedeursnee. (1) 

7.2 Wanneer die metaalbal verhit word, sal die metaaldeeltjies  
(nader aan mekaar beweeg / glad nie beweeg nie / 

 verder uitmekaar beweeg).        (1) 

7.3 Terwyl die metaalbal verhit word, sal die spasies tussen die metaaldeeltjies 
(dieselfde bly / groter word / kleiner word).      (1) 

7.4 Daarom sal die verhitte metaalbal (inkrimp / uitsit / dieselfde grootte bly). (1) 
 
7.5 Met die gevolg dat wanneer die verhitte metaalbal bo-op die metaalring  

geplaas word, (pas dit deur die ring / pas dit nie deur die ring nie).  (1) 

7.6 Ter opsomming, soos wat die temperatuur van die metaalbal toeneem, 
sal die (digtheid / volume / massa) van die metaalbal, ook toeneem.  (1) 

          [6] 
 
VRAAG 8 

'n Chemiese reaksie word deur die volgende diagram voorgestel: 

 

 

 

 

 

8.1 Wat is 'n chemiese reaksie?       (1) 

8.2 Skryf die naam(name) van die produk(te) vir hierdie reaksie neer.  (1) 

8.3 Skryf die naam(name) van die reaktante(s) vir hierdie reaksie.  (1) 
[3] 

 

TOTAAL AFDELING A: 10 

TOTAAL AFDELING B: 40 

GROOTTOTAAL: 50 

 
 

 

Magnesium Suurstof Magnesiumoksied + 



 


